
				এই পাতাটির মুদ্রণ সংশোধন করা প্রয়োজন। 
পাণ্ডুকেশ্বর Sea
তুলে বাতাস কোর্ডে লাগুলেন এবং ব্যাকুল ভাবে আমাকে কত স্নেহের ভৎসনা কোল্লেন ! অচ্যুত ভায়া আমার সর্বশরীরে হাত বুলাতে লাগিলেন। আমার মাথাটা যাতে একটু ভাল থাকে, এজন্যে সহস্ৰ চেষ্টা হোতে লাগলো। আমার আরোগ্যের জন্যে এদের দুজনের প্রাণের | সমগ্র আগ্রহ এবং হৃদয়ের সমস্ত শক্তি নিয়োজিত হোলো ; কিন্তু তঁাদের চেষ্টার ফল হওয়ার কোন লক্ষণ দেখা গেল না। আমি অবশেষে অবসন্ন হোয়ে পড়লুম ; নিরুপায় দেখে স্বামীজি ও অচু্যত ভায় একজন লোককে জল গরম কোবুতে অনুমতি দিলেন। সে ক্রমাগত জল গরম কোরে আমার পায়ে ঢালতে লাগলে । জলই কি শীঘ্ৰ গরম হয় ? অনেক চেষ্টাতে জল খানিকটে গরম হোলো, টগবগ কোরে ফুটুচে, । হুহু কোরে তাপ উঠছে ; উনোন হতে নামিয়ে যেমনি পায়ে ঢাল। "আমনি ঠাণ্ডা ; আমাদের দেশে শীতকালে কলসীর জল যে রকম ঠাণ্ড । হয়। সেই রকম। অনেকক্ষণ এই রকম জল ঢালতে ঢালতে মাথাটা। একটু ঠাণ্ড হোলো। তখন তঁরা আমাকে ধরাধরি কোরে চারিদিকে বন্ধ একটা অন্ধকার ঘরে নিয়ে গিয়ে শোয়ালেন। ক্ৰমে আমি ঘুমিয়ে পড়লুম। অনেকক্ষণ ঘুমিয়ে ছিলুম।
শেষ বেলা জেগে উঠে দেখি, আচুতানন্দ ও স্বামীজি আমার পাশে বসে আছেন, আর আমার সম্মুখে একখানি আসনে একজন গায়ে জামা । %জাড়া, মাথায় প্ৰকাণ্ড পাগড়ি ভদ্রলোক ঘরখানা জমকে নিয়ে বোসে রয়েছেন। লোকটির চেহারা দেখেই একজন বড় লোক বলে বোধ হোলো ! হঠাৎ এখানে তার কি রকমে আবির্ভাব হোলো ভেবে আমি একটু আশ্চৰ্য্য হোয়ে গেলুম! এদিকে ওদিকে চেয়ে দেখলুম, তার সঙ্গে অন্য দুই চারজন লোেকও আছে। এদের পরিচয় জানিবার জন্য আমার ভারী কৌতুহল হোলো। আমার কিন্তু ক্ষুধার প্রবৃত্তিটা আরো প্রবল fহায়ে ওঠায়, আগে ভাগে আহারের চেষ্টাতেই প্ৰবৃত্ত হোতে হোলো ।

